
«ШАУШЕН» ШҚ ӨСІРІЛЕТІН ЖЫЛҚЫЛАРДЫҢ ЕТІ МЕН СҮТ
ӨНІМІ

Құрман С.

Ғылыми зерттеу жұмыс Жамбыл өңірі, Т. Рысқұлов ауданы, «Шаушен»
мал тұқымын асылдандыру шаруа қожалығында өтіп жатыр. Жылқылардың
саны 1000 бас, олардың ішінде 670 бас - бие.

Жылқыны етке арнап өсіргенде оны жыл бойы табында бағу
экономикалық жағынан өте тиімді болып табылады. Сондықтан Қазақстанда
етке арнап жылқы өсіргендегі ең тиімді тұқымы – жергілікті қазақы жылқы,
әсіресе оның жабысы. Өнеркәсіптік жолмен будандастыру үшін ауыр жүк
тартатын жылқысы, сондай-ақ денесі шомбал келген дон жылқысының
айғырлары пайдаланылады.

Жабы типтес қазақы жылқы,
жоғары қоңды. 400-450 210-250 53-58
Жабы типтес қазақы жылқы,
орташа қоңды. 350-400 170-210 48-53
Ауыр жүк тартатын жылқы мен
қазақы жылқының буданы, жоғары
қоңды. 520-570 270-310 52-55
Ауыр жүк тартатын жылқы мен
қазақы жылқының буданы, орташа
қоңды. 470-520 220-250 47-52

Түрлі жастардағы жабы типтес қазақы жылқылар мен олардың
будандарының ет өнімі, сондай-ақ етінің морфологиялық құрамы кестеде
көрсетілген.

Жылқыны көктемде жайып семірту сәуірде басталып, маусымның
ортасына дейін созылады. Бұл кезде жылқылар 60-100 кг салмақ қосып,
сиыр мен қой етке өткізуге әлі дайын болмайтын екінші тоқсанда етке
өткізуге жарап қалады.

Жылқыны күзде жайып семірту қазан, қараша және желтоқсанның
басына дейін созылады. Бұл кезде олардың салмағына 30-45 кг қосылады.



Етке өткізілетін жылқы саны көп болмаған жағдайда (40-50 бас) олар
жалпы табында жайыла береді. Ал етке өткізілетін жылқы саны 100 және
онан да көп болған жағдайда олардан жеке табындар құрылады.

Көктемгі жайып семірту маусымының бастапқы кезінде жылқылар раң
тәріздес шөп өскен жайылымға бағылады, ал бозды бетегелі шөптің өсуіне
қарай астық тұқымдас жайылымға көшіріледі. Жылқылар осындай
жайылымда көктемгі жайып семірту маусымының аяғына дейін болады.

Күзде (қыркүйек-қазан) жайып семіртудегі табындар дәнді жусанды
шөптер өскен жайылымда болады, ал қар жауысымен жусанды шырмауықты
жайылымға, ал жайып семіртудің соңғы маусымында шырмауықты
жайылымға көшіріледі.

Көктемгі жайып семірту маусымының бастапқы кезінде жылқы
тәулігіне екі рет, ал күн ысыған соң үш рет суарылады. Күзде (қар жауғанға
дейін) жылқы тәулігіне екі рет суарылады. Қыста табындағы жылқылар
әдетте суарылмайды. Жылқы қар теуіп сусынын қандырады.

Көктемде жайып семірткеннен кейін бракқа шығарылған бедеу биелер,
сондай-ақ үш жасар және онан да егде аттар мен бракқа шығарылған
айғырлар өткізіледі. Күзгі жайып семірту маусымынан кейін әдейі етке
арнап өсірілген 2,5 жасар жылқылар, сондай-ақ бракқа шығарылған құлынды
биелер өткізіледі. Тұқымдық сапасы жөнінен бағалы деген құлындар есейтіп
өсіру үшін биеден бөлініп алынады да, қалғандары енесімен бірге өткізіледі.
Кестеде 2-3 ай жайып семірткенде ересек жылқылардың жоспарлы қоскан
салмағы, ал кестеде жылқы етінің химиялық құрамы көрсетілген.

Бірқатар шаруашылықтарда жылқыны бордақылау кең тараған.
Бордақылау үшін жармаланған дән мен басқа да жемдер пайдаланылады,
жылқыға аздап шөп пен шырынды азықтар беріледі. Жылқы 1 кг қосқан
салмағына 6-9 азық өлшемін жұмсайды. Байтал мен құнанды, сондай-ақ
қоңдылығы онша емес ересек жылқыны бордақылауға жұмсалған жемнің
орны еселеп қайтады.

Бие өте сүтті келеді және жайылымда бағып алғашқы 5-6 ай сауғанда
тәулігіне орта есеппен 13-15 кг сүт береді. Алайда әдеттегі шаруашылық
жағдайында осы сүттің үштен бір бөлегін ғана сауып алуға болады, үштен екі
бөлегін құлыны емеді.

Табындағы бір биеден маусымына (мамыр-қыркүйек) 400-500 кг сүт
алынады. Бие мен құлынына қосымша жем берген жағдайда бір биеден
1000-1100 кг сүт алуға болады.

Биені құлынына еміздіріп сауады. Түнде бие құлынымен бірге бос
болады, ал таңертең желі басына (суатқа жақын жерде әдейі салынған
жаппа) айдап әкеледі. Күндіз құлыны енесінен бөлек қамалады немесе
желіге байлап қояды. Бие тәулігіне 4-6 рет сауылады. Сауым арасы – 2 сағат.
Құлынға жем мен су беріледі. Биені ауыл төңірегіне жайылымға жіберуге
немесе қорада қолдан азықтандыруға болады.


